
antah pangkua antah tambilang,

antah pisau atau nan lain,

diambiak malah basi sakarek,

lalu dimasuakkan kadalam api,

dipompa pi dek anak buwahnyo,

lah sirah basi dalam baro,

tapi sabanta antaronyo,

lah habih sajo basi jadi abu,

lah diambiak sapotong lai,

lalu dimasukkan kadalam baro,

tidak barapo lamo antaronyo,

basi manjadi dadak sajo,

hilang tidak mambari bakeh,

heran tacangang di tukang basi,



Alah di hirok manuangkan,

di tungkuik di tilantangkan,

takana pasanan mandi di Domba,

sambia ba pikia-pikia surang :

"Antah kiramat si Buyuang Domba,

sabuwah karajo indak manjadi,

kok diambiak sabuwah isi,

kok batambah rugi juo."



Alah dipikia dimanuangkan,

disuruah malah anak buwahnyo,

dihimbau baliak mandeh si Domba,

ditanyokan bana elok-elok,

dibawo pulo anaknyo sananan,

di ukua kapalo jo nan lain,

lalu di ambiak basi sapotong,

